
Dorpsbelang en

Doarpshis d’Ald Skoalle

Jellum-Bears

Doarpsbelang Jellum/Bears en Doarpshis d' Ald Skoalle komme foardat de simmerfakansje losbarst noch
mei wat nijs. De jier- of ledenfergaderingen hawwe plakflin en it jierferslach fan Doarpsbelang en it
jierferslach fan it Doarpshis jouwe in moai ferslach fan it 6frine jier. Foar it kommende seizoen steane der
alwer wat saken op de planning. Yn dizze nijsbrief kinne jim dat |éze en oars stiet it léste nijs en de aginda

op Us gemeenschappelijke webside www.jellumbears.nl.

Wolkom oan nije bewenners

By de BBQ fan 9 juny ll. mei it bekend meitsjen
fan it tema fan de Merke, hawwe wy in soad nije
bewenners wolkom hjitten. Net alle nije
bewenners koene oanslute, mar it is moai om te
sjen dat der safolle minsken oansleaten by de
BBQ. Fijn dat jim der wiene en nochris wolkom
yn Us mienskip. Yn dizze nijsbrief bringe wy
jimme op ‘e hichte fan allegear nijsgjirrichheden.

Robotmeaner keatsfjild

Sdnt twa wiken meant
in robotmeaner it
keatsfjild yn Jellum.
Jierrenlang meande
Henk de Boer wykliks
it fjild mar de
koaimeanmasine drige
der elk momint mei
op te halden. Nei in
soad sykwurk en
offertes opfreegjen is, yn oerlis en mei finansjele
stipe fan it keatsbestjoer, de robotmeaner
oanskaft. De robot is ferblin mei in app dy 't in
pear minsken beheare. By steuring of alarm krije
se fuortendaliks in melding.

De robot is in hiele
ynvestearring (7000 euro!) By
dizze dogge wy it driuwende
fersyk om de robot net oan te
reitsjen en ek gjin guod op it
fjild lizze te litten, beide geane

PAS OP! dan stikken. Diel dizze oprop
ROBOTMAAIER a.j.w. ek mei jim bern.

It fjild kin altyd brikt wurde mar meldt dit earst.
Op o6fstan kin de meaner stopset wurde. Melde/
appe kin op tel. 06 53854670 (Nelleke)

of 06 24103938 (Ted).

Fuortgong doarpsfyzje

Projektgroep ferduorsuming en rekreaasje

Yn neifolging op de doarpsfyzje is der in start
makke mei it meitsjen fan in projektgroep op it
tema ferduorsuming en rekreaasje. De
projektgroep sil him dwaande halde mei de
werynrjochting fan it haventsje yn Bears en de
mooglikheden (indersykje om dit gebiet Ut te
wreidzjen of oan te passen. Tocht wurdt oan it
meitsjen fan in strantsje en
boartersmooglikheden. Oer de gearstalling fan
dizze groep en de fierdere Gntwikkelingen halde
wy jimme op ‘e hichte.

Wurkgroep histoarje

Der wurdt in ferfolch jin oan it opsetten fan in
groepke dy 't har dwaande halde sil mei de
histoarje fan Us doarpen. Begjin 2020, krekt
foardat Corona it libben plat lei, hat in spesjale
kommisje in oprop dien om ald byldmateriaal fan
Jellum en Bears oan te leverjen. It Doarpsbelang
wol dizze kommisje graach nij libben ynblaze. It
idee is om fan it materiaal ynfobuorden te
meitsjen mei ferwizingen nei in spesjale
webside. Dat is fansels in hiele put, dérom by
dizze alfést in oprop oan alle bewenners om ris
Ut te sykjen wat de skiednis is fan dyn eigen hiis
of omjouwing. Dat kin oanlevere wurde by it
Doarpsbelang. Ek minsken dy 't graach oanslute
by dizze kommisje kinne har melde by DB.



http://www.jellumbears.nl/

Ynstruksjejan AED

Yn Jellum en Bears hingje AED tastellen dy 't
bestimd binne om by in hertstilstan reanimearje
te kinnen. It op de goede wize briken fan de AED
freget training. Op 26 septimber o.s. wurdt in
nije ynstruksjejin holden. De kosten foar de
training binne foar rekken fan it Doarpsbelang.
Wolst de ynstruksjejln bywenje, meld dy dan
oan fia:

doarpsbelang.jellumbears@gmail.com.

Flaggen Jellum en Bears

Jellum en Bears hawwe elk in eigen wapen.
Dérfan binne flaggen makke dy 't by spesjale
gelegenheden ophongen wurde kinne. By
Uniastate hinget de flagge fan Bears permanint.

Doarpssubsydzje

In bloeiend ferieningslibben komt de leefberens
yn beide doarpen te 'n goede. Dérom biedt it
Doarpsbelang alle jierren de mooglikheid om yn
oanmerking te kommen foar in finansjele
bydrage foar ({in)foarsjoene utjeften of spesjale
projekten.

Sjoch hjir foar mear ynformaasje.

Nijsbrieven gemeente en
Doarpskeamer

It Doarpsbelang krijt in soad post en it
wichtichste besykje wy te dielen fia (s webside.
Alle moannen krije wy in nijsbrief fan de
gemeente en fan de Doarpskeamer yn Mantgum.
Hjir steane foar alle bewenners wichtige we-
tensweardichheden yn. Bygelyks it nije systeem
foar meldingen wenje- en leefomjouwing, mar ek
tips foar it oanfreegjen fan jild foar
bewennersinisjativen. De Doarpskeamer biedt
neist de mooglikheid foar in gesellich
byinoarwézen ek ferskate kursussen en
workshops oan.

Lés op de webside wat se oanbiede.

@,\b Sk,
@ Doarpshiis //

Jellum - Bears

Nijs Doarpshis d' Ald Skoalle

Ein septimber/begjin oktober traapje wy “it
winterseisoen” wer of. It jierprogram is noch net
hielendal féststeld, mar wy gean foar in moai en
gefarieard program. Binne der noch suggestjes,
lit it Us witte, dan kinne wy dit noch meinimme
en ynpasse. As it jierprogram féststeld is, sil it
op de webside www.jellumbears.nl werom te
finen wéze.

Merke 2023

De merke 2023 is dit jier yn Bears. Dit jier is it
op syn Mokums, oftewol Amsterdamsk en dat op
it merketerrein fan Bears (yn en tsjinoer it
doarpshis). In smlk en moai feesje mei in
pikketanesy en in hassebasje wérby 't de nedige
kreative ynbring fan de buerten net {intbrekke
kin. Klik op de 6fbylding foar mear ynfo.

Foar no winskje wy jim in noflike fekansje en
oant sjen op de Merke.

Bestjoer Doarpshiis D’ Ald Skoalle en
Doarpsbelang Jellum-Bears

PS: We kinne it net faak genoch sizze mar it
doarpshis is bliid mei eltse nije frijwilliger en
foar it Doarpsbelang soene we graach noch in nij
bestjoerslid ferwolkomme!

